
IDAZLEA

Goiz esnatzea da
izaten dudan ohitu-
retako bat, eta hone-
kin batera kalera irtetea. Hirian kaleak
erdi hutsik besarkatzea gustukoa dut,

hiria esnatzen ikustea. Hiriak badu bere isiltasuna,
ez da dena zarata. Espaloiak takoi hotsik gabe
daude; kaleek autoen ohe goxoak izaten jarraitzen
dute. Eta ez hau bakarrik; TAO txartelaren meha-
txuaren orduak ere lotan jarraitzen du. Eta bada,
plazako eserlekutik, beste gertaera bat ikustea gus-
tatzen zaidana: kafe-etxeak nola zabaltzen dituzten
beren ateak. Kafe-etxeko langileek nola prestatzen

duten zeremonia osoa. Bart
arratseko eserlekuekin espaloian
osatutako eskulturaren desegi-

tea; berriro eserlekuak eta mahaiak nola lortzen
duten beren askatasuna kateetatik askatzerakoan,
oraingoan beste eskultura bat osatzeko irrikaz;
batzuetan bi lerro zuzen osatuz; besteetan laukiak.
Poliki-poliki eguzkitako oihalek paisaia kolorezta-
tzen dute, kolore ezberdinetako mosaikoak eraikiz.
Eta azkenik bada kafe-etxeen nortasuna emango
dion azken elementua: bezeroak. Soziologia ikaske-
ta aparta hau. Kafe-etxeetako atarietan ez dago kar-
toizko oherik. n

Kafe-etxeak

igurrak berez txinatarrak omen
dira, hots, txinatar hanekin dituzten
konponezinak senitarteko liskarrak
dira, Euskadi Irratian entzundakoa-
ren arabera. Uigurrak berez txinata-

rrak? Hegoaldeko euskaldunak berez espai-
niarrak? Eta Iparraldekoak frantziarrak?

Kasu honetan gehiago fio naiz Wikipe-
diako informazioaz Txinako Gober-
nuak ematen duenaz baino. XVIII.
mendearen erdialdean Txinako Quing
dinastiak bere gain hartu bide zuen
Xinjiango eremua. Ekialdeko Turkes-
tango Errepublika izena hartu zuenak
1933an lortu omen zuen independen-
tzia Txinatik, baina 1949an Txina
komunistaren mendean erori ziren.
Orduan askok erbestera jo zuten, eta
beren aberrian gelditu zirenek asko
sufritu bide zuten, bereziki Kultur
Iraultza Handiaren garaian (1966-
1976), agintari txinatarrek jazarri bai-
tzituzten euren fedea eta ohiturak, eta
ekonomia aldetik bertan behera utzi
baitzuten eremu hori. Aurrerago,
Pekingo Gobernuak diru asko gastatu
bide zuen independentismo uigurra
suntsitzeko eta garapen ekonomikoaren aldetik
mendebaleko eremu horren eta Txinako ekialdeko
kostaren artean zegoen aldea gutxitzeko eta, hala-
ber, bitarteko militar eta politikoak baliatu zituen
Ekialdeko Turkestango Mugimendu Islamiko inde-

pendentistaren (ETIM) aurkako borrokan,
NBEk eta AEBek talde terroristatzat jotzea
lortuz. Ezaguna egiten zaigu euskaldunoi
uigur herriaren historia. Beraz, uigurrak txi-
natarrak? 

Turkieraren familiako hizkuntzan mintzo
dira eta musulmanak dira. Jakina, gurean
bezala, ziur uigur asko edo gehienak elebi-

dunak direla eta hanak elebakarrak.
Xinjiang Txinako probintzia handiena
da lurrez, 1.600.000 km2, baina gutxi
populatua: 20 bat milioi. Egun uigu-
rrak %45 inguru omen dira; hanak
jada %40tik gora, eta beren ohiturak
nagusitzen ari administrazio txinata-
rraren laguntzarekin. 15.000 mezkita-
tik gora omen dira bertan, eta erlijioak
eragin nabarmena omen du uigur
familien hezkuntza, ekonomia eta sis-
tema judizialetan.

Uigurretatik hainbatek sentimendu
separatistak ditu eta Txinako Alderdi
Komunistak ezarritako kultur nagusi-
keriari aurre egiten dio. Lehengo
urtean  hedabideetatik jakin ahal izan
genuenez istilu larriak izan ziren; txi-
natar agintarien arabera, 156 lagun hil

ziren, eta milatik gora zauritu.
Informazioaren eta hedabideen aroan bizi gara;

garrantzizkoa da mundua gure begiekin ikustea.
Txinako Gobernuaren begiekin ikustea, Espainiako
eta Frantziako gobernuen begiekin ikustea da. n

Uigurrak berez txinatarrak?

«
Euskadi Irratian 

entzundakoaren arabera,

uigurrak berez 

txinatarrak dira? 

Hegoaldeko euskaldunak 

berez espainiarrak? 

Eta Iparraldekoak 

frantziarrak? 

»


